
ABSTRAK 
 
 
 
 

Pole lifter adalah satu mekanisme baru yang direka khas bagi membantu 

operator ladang kelapa sawit mengangkat galah untuk proses menuai buah kelapa 

sawit yang berketinggian melebihi 20 kaki ke atas. Mesin in direka bagi 

mengurangkan bebanan kerja kepada operator ladang sawit. Kaedah yang biasa 

diamalkan untuk mengangkat galah panjang yang melebihi 20 kaki ke atas 

membebankan operator dan lebih membebankan jika galah selalu tumbang ketika 

proses menuai.  

 

Pole Litfer ini direka agar ianya portable dan juga fleksibel supaya ia boleh 

dibawa ke mana-mana dan juga sesuai digunakan pada  semua peringkat usia pokok 

sawit.  

Dalam proses penghasilan Pole Liter ini, beberapa kajian ilmiah tentang 

pokok kelapa sawit dan galah yang digunakan diladang-ladang dilakukan dan untuk  

memastikan pole liter berfungsi dengan baik segala proses reka bentuk dihasilkan 

menggunakan perisian komputer seperti solidwork dan dianalisis menggunakan FEA 

supaya segala kecacatan dapat dikenal pasti sebelum proses pembuatan.  

ABSTRACT 

 

 

 

Pole lifter is a newly designed mechanism that is designed specially to help 

the palm oil plantation operator to lift the pole for palm oil harvesting that is over 20 

feet tall to minimize the workload of the oil palm tree operator. The normal method 

to lift the long pole that is over 20 feet is a burden to the operator and it is more 

burdens if the pole always collapse during harvesting process.  

 

This pole lifter is designed to be portable and flexible so it can be carried 

anywhere and also suitable to be used on all age level of the palm oil tree. 

 

On the process of constructing this pole lifter, many literature researches of 

the palm oil tree and pole that is used on the farm are conducted. To make sure that 

this pole lifter can perform and work well, every design process is done by using 

computer software and analyzed using FEA to determine the defect before it is being 

manufactured.  

BAB I 

 

 

 

PENGENALAN 

 

 
Di Malaysia, pokok kelapa sawit mula di taman sebagai pokok hiasan ditepi- 

tepi jalan. Pokok kelapa sawit yang matang mempunyai satu batang pokok yang 

tunggal dan ketinggiannya boleh mencecah melebihi 12 meter tinggi. Oleh kerana 

pokok kelapa sawit terlalu tinggi, galah yang pajang terpaksa digunakan untuk 

menuai hasil tanaman. 

 

 Namun begitu untuk menuai pokok kelapa sawit yang terlalu tinggi, ianya 

memerlukan kemahiran dan juga tenaga yang banyak dalam proses mengangkat dan 

juga proses menuai menggunakan galah. Di pasaran sekarang terdapat pelbagai jenis 

galah yang dihasilkan untuk tujuan menuai hasil sawit. Contohnya, Lembaga Minyak 

Sawit Malaysia (MPOB) yang telah menghasilkan beberapa jenis revolusi galah di 

antaranya Zirafah dan Hi-Reach. Walaupun galah tersebut dihasilkan khas untuk 

menuai kelapa sawit, ianya masih lagi susah untuk diangkat dengan pantas. 

 

 Dengan menggunakan teknologi sekarang banyak mesin baru yang direka 

untuk membantu mempermudahkan kerja-kerja harian di ladang, seperti mesin untuk 

memungut buah sawit, mesin penuai bermotor dan sebagainya, namun tidak ada 

mesin yang direka untuk memudahkan kerja mengangkat galah dengan cara yang 

praktikal dan tidak membebankan operator.  

 

 Oleh itu tajuk bagi projek sarjana muda ini adalah berdasarkan permasalahan 

yang wujud untuk mengangkat galah dan tajuk projek ini adalah mekanisma 

pengangkat galah . 

 

 

http://ms.wikipedia.org/wiki/Meter

1.1 Permasalahan 

 

Di ladang kelapa sawit, pekerja-pekerja ladang biasanya menggunakan sabit 

yang diikat pada galah untuk menuai buah sawit serta membuang pelepah yang telah 

mati. Oleh kerana ketinggian pokok kelapa sawit boleh mencecah melebihi 12 meter, 

pekerja- pekerja ladang terpaksa menggunakan galah yang panjang untuk kerja-kerja 

tersebut.  

 

Di pasaran sekarang terdapat pelbagai jenis galah yang dihasilkan untuk 

tujuan menuai hasil sawit, contohnya Lembaga Minyak Sawit Malaysia (MPOB) 

yang telah menghasilkan beberapa jenis revolusi galah di antaranya Zirafah dan Hi-

Reach. Walaupun galah tersebut dihasilkan khas untuk menuai kelapa sawit, ianya 

masih lagi susah untuk diangkat dengan pantas. 

 

Walaupun galah yang dihasilkan agak ringan, akan tetapi semasa proses 

mengangkat seperti yang ditunjukkkan  pada rajah 1.0 dan menuai hasil sawit, galah 

itu menjadi berat kerana wujudnya momen lentur (bending moment)  pada hujung 

galah tersebut. Ini akan menyebabkan banyak tenaga diperlukan semasa proses untuk 

mengangkat galah tersebut. 

 

 

Bending moment 

Rajah 1.0: Proses mengangkat galah secara manual 

 

 Oleh sebab itu satu mekanisme perlu direka untuk memudahkan kerja-kerja 

mengangkat galah tersebut serta mempercepatkan kerja-kerja menuai hasil sawit di 

ladang-ladang. 

 



 3

1.2 Objektif  
 
 
Mencipta dan merekabentuk satu mechanism mudah yang boleh digunakan untuk 

mengangkat galah diladang kelapa sawit bagi memudahkan kerja-kerja diladang. 

 

 

1.3 Skop Kerja 

 

Dalam menyiapkan projek ini, skop kerja yang akan dilakukan adalah seperti :- 

1. Melakukan kajian tentang kelapa sawit dan galah yang digunakan 

diladang. 

2. Melakukan proses rekabentuk, seperti konsep rekabentuk, rekabentuk 

terperinci. 

3. Menggunakan perisian lukisan seperti “SolidWork”. 

4. Melakukan analisis rekabentuk menggunakan perisian komputer. 

• Cosmosworks 2007 

BAB II 

 

 

KAJIAN ILMIAH 

 

 
 

 Kajian ilmiah merupakan langkah pengumpulan maklumat tentang sesuatu 

produk. hasil dari maklumat yang telah dikumpul tadi, ianya akan dianalisis dan 

dikaji bertujuan untuk mengetahui kekurangan atau kelebihan produk tersebut. Ia 

biasanya dilakukan dalam proses pembaikan sesuatu produk. 

 

Pengumpulan data dan bahan rujukan seperti abstrak, jurnal, buku rujukan, kertas 

kerja persidangan laporan, produk yang sedia ada dan sebagainya adalah contoh 

bahan kajian kes yang dicari dalam proses kajian kes ini. Oleh yang demikian untuk 

tesis ini pengumpulan maklumat yang akan dijadikan sebagai kes kajian adalah 

berdasarkan seperti berikut: 

 

• Mengumpul maklumat mengenai perkara yang berkaitan dengan kelapa 

sawit. 

 

• Jenis–jenis galah yang digunakan: melakukan kaji selidik mengenai galah 

yang sedia ada di pasaran. Antaranya galah “Hi-Reach Pole” dan “Zirafah 

Pole” yang dihasilkan oleh Malaysian Palm Oil Board (MPOB). Antara 

faktor yang di fokuskan ialah: 

o Reka bentuk galah 

o Pesongan galah 

• Mencari hubung kait di antara rekabentuk dan pesongan galah terhadap 

kecekapan mengangkat galah. 

 

 

2.1 Pokok Kelapa Sawit 

Pokok Kelapa Sawit terdiri daripada dua spesies Arecaceae atau famili palma 

yang digunakan untuk pertanian komersil dalam pengeluaran minyak kelapa sawit. 

Pokok Kelapa Sawit Afrika, Elaeis guineensis,  berasal dari Afrika barat di antara 

Angola dan Gambia, manakala Pokok Kelapa Sawit Amerika, Elaeis oleifera, 

 berasal dari Amerika Tengah dan Amerika Selatan. 

Pokok-pokok yang matang mempunyai satu batang pokok yang tunggal dan 

tumbuh melebihi 12 meter tingginya. Daunnya merupakan daun majmuk yang anak-

anak daunnya tersusun lurus pada kedua-dua belah tulang daun utama seolah-olah 

bulu dan mencapai 3 hingga 5 meter panjangnya. Pokok yang muda menghasilkan 

lebih kurang 30 daun setiap tahun, dengan pokok yang matang yang melebihi 10 

tahun menghasilkan lebih kurang 20 daun. Bunganya berbentuk rumpun yang padat. 

Setiap bunganya kecil sahaja, dengan tiga sepal dan tiga kelopak. Buahnya 

mengambil masa selama 5 hingga 6 bulan untuk masak dari masa pendebungaan. Ia 

terdiri daripada lapisan luar yang berisi dan berminyak (perikarp), dengan biji 

tunggal (isirung) yang juga kaya dengan minyak. Berbanding dengan keluarganya, 

pokok kelapa, pokok kelapa sawit tidak menghasilkan tunas susur. Pembiakannya 

adalah melalui penyemaian biji-biji. Rajah 2.0 menunjukkan buah kelapa sawit dan 

bahagian-bahagiannya. 

 

Rajah 2.0: Buah sawit 

Sumber: www.mpob.gov.my

 

http://ms.wikipedia.org/wiki/Spesies
http://ms.wikipedia.org/wiki/Arecaceae
http://ms.wikipedia.org/wiki/Famili_%28biologi%29
http://ms.wikipedia.org/wiki/Pertanian
http://ms.wikipedia.org/wiki/Afrika
http://ms.wikipedia.org/wiki/Angola
http://ms.wikipedia.org/wiki/Gambia
http://ms.wikipedia.org/w/index.php?title=Amerika_Tengah&action=edit
http://ms.wikipedia.org/wiki/Amerika_Selatan
http://ms.wikipedia.org/wiki/Meter
http://ms.wikipedia.org/wiki/Daun
http://ms.wikipedia.org/wiki/Bunga
http://ms.wikipedia.org/w/index.php?title=Sepal&action=edit
http://ms.wikipedia.org/w/index.php?title=Kelopak&action=edit
http://ms.wikipedia.org/w/index.php?title=Pendebungaan&action=edit
http://ms.wikipedia.org/wiki/Pokok_Kelapa
http://ms.wikipedia.org/wiki/Pembiakan
http://www.mpob.gov.my/

